
«2009 թվականի նոյեմբերի 20-ի Անկախ Պետությունների Համագործակցությունում ապրանքների ծագման երկրի որոշման Կանոնների մասին» Համաձայնագրում փոփոխություններ կատարելու մասին» Արձանագրության նախագծի ԱՊՀ Տնտեսական խորհրդի որոշումը ստորագրվել է 2017 թվականի սեպտեմբերի 15-ին Մոսկվայում` ԱՊՀ պետությունների կառավարությունների ղեկավարների կողմից:
Կողմերն առաջնորդվել են «Անկախ Պետությունների Համագործակցությունում ապրանքների ծագման երկրի որոշման Կանոնների մասին» 2009 թվականի նոյեմբերի 20-ի Համաձայնագրի հիմնական սկզբունքներով:

«2009 թվականի նոյեմբերի 20-ի Անկախ Պետությունների Համագործակցությունում ապրանքների ծագման երկրի որոշման Կանոնների մասին» Համաձայնագրում փոփոխություններ կատարելու մասին» Արձանագրության (այսուհետ՝ Արձանագրություն) հիմնական նպատակն է հստակեցնել մաքսային ծառայությունների համար ազատ առևտրի ռեժիմի չտրամադրման հիմքերը և վերջինիս վերականգնման պայմանները: 

Արձանագրությամբ համակարգվում են ներմուծող երկրի մաքսային մարմնի կողմից ազատ առևտրի ռեժիմի չտրամադրման և վերականգնման պահանջների կատարման ընթացակարգերը, մասնավորապես՝ սահմանվում են ներմուծող երկրի մաքսային մարմնի կողմից ազատ առևտրի ռեժիմի չտրամադրման հիմքերը ապրանքների բացթողման ժամանակ, ինչպես նաև  ապրանքների բացթողումից հետո, համաձայն որի ապրանքի ծագման փաստաթղթի իսկության կամ փաստաթղթում առկա տեղեկատվության ոչ հավաստիության, ներմուծման երկրի մաքսային մարմնի կողմից պահանջվող փաստաթղթերի ներկայացման խախտման, ինչպես նաև Համաձայնագրին կից Կանոններին համապատասխան ապրանքների ծագման երկրի որոշման չափորոշիչների ոչ պատշաճ կատարման պարագայում ապրանքներ ներմուծող պետության մաքսային մարմինը կարող է չտրամադրել ազատ առևտրի ռեժիմ:
Արձանագրությամբ Համաձայնագրին կից Կանոնները լրացվում են նոր՝ «Ազատ առևտրի ռեժիմի վերականգնում» բաժնով, որով սահմանվում են Համաձայնագրի մասնակից - պետությունների մաքսային տարածք ապրանքի ներմուծման ժամանակ չտրամադրված ազատ առևտրի ռեժիմի կիրառման (վերականգնման) պայմանները, ինչը կնպաստի ապրանքների ներմուծման ժամանակ առաջացած խոչընդոտների վերացմանը:

Արձանագրությամբ առաջարկվել է հանել Համաձայնագրին կից Կանոնների 5.3 կետը՝ «Ապրանքները, որոնց ծագումը հաստատված չէ կամ հաստատված է, բայց այդ դեպքում դրանց հանդեպ չի կարող կիրառվել ազատ առևտրի ռեժիմը` այդ նպատակների համար համապատասխան փաստաթղթերի բացակայության պատճառով, ներմուծման երկիր անցկացվում են՝ ներմուծող երկրի սակագնային և ոչ սակագնային կարգավորման պահանջներին համապատասխան» բովանդակությամբ:

Արձանագրության կնքումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ:
 Արձանագրության կնքումը Հայաստանի Հանրապետության պետական բյուջեում ծախսերի ավելացում կամ եկամուտների նվազեցում չի նախատեսում:
Սույն Արձանագրության նախագծի դրույթները չեն հակասում նշված ոլորտում ԵԱՏՄ իրավական ակտերի պահանջներին: 

